                                                                                                               ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ Ը
<.......>   2012 թվականի   № .......Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1994 ԹՎԱԿԱՆԻ ՕԳՈՍՏՈՍԻ 15-Ի №374 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Ուժը կորցրած ճանաչել Հայաստանի Հանրապետության կառավարության 1994 թվականի օգոստոսի 15-ի «Օգտակար հանածոների արդյունահանման նպատակով ընդերքից օգտվելու կարգի մասին» №374 որոշումը:

2.  Սույն որոշումն ուժի մեջ է մտնում պաշտոնական հրապարակմանը հաջորդող օրը և տարածվում է 2012 թվականի հունվարի 1-ից հետո ծագած իրավահարաբերությունների վրա:
ՀՀ էներգետիկայի և բնական պաշարների նախարար Արմեն Մովսիսյան
                                           ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1994 ԹՎԱԿԱՆԻ ՕԳՈՍՏՈՍԻ 15-Ի №374 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
Անհրաժեշտությունը – Սույն որոշման ընդունման անհրաժեշտությունն առաջացել է այն պատճառով, որ 2012 թվականի հունվարի 1-ից ուժի մեջ է մտել «Ընդերքի մասին» Հայաստանի Հանրապետության օրենսգիրքը, որով նոր պահանջներ են սահմանվել ընդերքն օգտագործման տրամադրելու գործընթացն իրականացնելու համար: 

Ընթացիկ իրավիճակը և խնդիրները – Օգտակար հանածոների արդյունահանման նպատակով ընդերքից օգտվելու կարգը սահմանված էր նաև 2002 թվականի նոյեմբերի 5-ի «Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (Կոնցեսիայի) մասին» Հայաստանի Հանրապետության օրենքով, որը  ուժը կորցրած է ճանաչվել 2012 թվականի հունվարի 1-ից, իսկ «Ընդերքի մասին» Հայաստանի Հանրապետության օրենսգիրքը սահմանում է նոր պահանջներ ընդերքն օգտագործման տրամադրելու գործընթացն իրականացնելու համար:
Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի օրենսդրական դաշտի կարգավորում: 
Կարգավորման նպատակը և բնույթը – Հայաստանի Հանրապետության կառավարության 1994 թվականի օգոստոսի 15-ի «Օգտակար հանածոների արդյունահանման նպատակով ընդերքից օգտվելու կարգը սահմանելու մասին» №374 որոշումն անհրաժեշտ է ուժը կորցրած ճանաչել, քանի որ 2012 թվականի հունվարի 1-ից ուժի մեջ մտած «Ընդերքի մասին» Հայաստանի Հանրապետության օրենսգրքով նոր պահանջներ են սահմանվել ընդերքն օգտագործման տրամադրելու գործընթացն իրականացնելու համար:

Նախագծի մշակման գործընթացում ներգրավված ինստիտուտները և անձինք – Իրավական ակտի նախագծի մշակման գործընթացն իրականացվել է Հայաստանի Հանրապետության էներգետիկայի և բնական պաշարների նախարարությունում: 
Ակնկալվող արդյունքը – Ընդերքօգտագործման ոլորտում իրավական դաշտի կարգավորում:
ՀՀ էներգետիկայի և բնական պաշարների նախարար Արմեն Մովսիսյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1994 ԹՎԱԿԱՆԻ ՕԳՈՍՏՈՍԻ 15-Ի №374 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
     «Հայաստանի Հանրապետության կառավարության 1994 թվականի օգոստոսի 15-ի №374 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
                                            Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1994 ԹՎԱԿԱՆԻ ՕԳՈՍՏՈՍԻ 15-Ի №374 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 1994 թվականի օգոստոսի 15-ի №374 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

     ՀՀ էներգետիկայի և բնական պաշարների նախարար Արմեն Մովսիսյան
                                         Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1994 ԹՎԱԿԱՆԻ ՕԳՈՍՏՈՍԻ 15-Ի №374 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	
	3

	1
	ՀՀ  ֆինանսների նախարարություն

24.03.2012թ.
№ 1/4.5-1/3642-12 գրություն

	Որոշման նախագծի վերաբերյալ առաջարկություններ չկան:
	
	

	2
	ՀՀ էկոնոմիկայի 

նախարարություն   

24.03.2012թ.
№ 01/11.6/1443-12

գրություն

	Որոշման նախագծի վերաբերյալ առաջարկություններ չկան:
	
	

	3
	ՀՀ բնապահպանության նախարարություն 
26.03.2012թ.
№  1/04.3/10485-12

գրություն
	Որոշման նախագծի վերաբերյալ առաջարկություններ չկան:
	
	

	4
	ՀՀ արդարադատության նախարարություն    

23.04.2012թ.

№ 01/2470-12

գրություն

	Ներկայացված նախագծի նախաբանում անհրաժեշտ է հղում կատարել  ոչ թե «Իրավական ակտերի մասին» ՀՀ օրենքի 72-րդ հոդվածի 1-ին մասի 1-ին կետի «ա» ենթակետին, այլ նույն հոդվածի 1-ին մասի 1-ին կետի «գ» ենթակետին, քանի որ Հայաստանի Հանրապետության կառավարության 1994 թվականի օգոստոսի 15-ի թիվ 374 որոշմամբ սահմանվող դրույթները հակասում են ուժի մեջ մտած ավելի բարձր իրավաբանական ուժ ունեցող իրավական ակտի՝ «Ընդերքի մասին» Հայաստանի Հանրապետության օրենսգրքի դրույթներին: Այդ առումով նախագծի նախաբանում անհրաժեշտ է հղում կատարել նաև «Ընդերքի մասին» Հայաստանի Հանրապետության օրենսգրքին:

	Ընդունվել է:
	Կատարվել է համապատասխան փոփոխություն:


      ՀՀ էներգետիկայի և բնական պաշարների նախարար Արմեն Մովսիսյան












